
Njoftim për përqendrim që i referohet krijimit të një sipërmarrjeje të përbashkët me funksione të 

plota nga Folksvagen Akciengezelshaft nga Gjermania dhe Rivian Automotiv, Ink. nga Shtetet e 

Bashkuara të Amerikës 

(lënda nr. 08-18 /2025) 

Në përputhje me nenin 15 të Ligjit për Mbrojtjen e Konkurrencës ("Gazeta Zyrtare e Republikës së 

Maqedonisë" nr. 145/10, 136/11, 41/14, 53/16, 83/18 dhe 208/24), më datë 16.01.2025, Komisioni 

për Mbrojtjen e Konkurrencës ka pranuar njoftimin për përqendrim me të cilin Folksvagen 

Akciengezelshaft me seli të regjistruar në Berliner Ring 2, 38440 Volfsburg, Gjermani, dhe Rivian 

Automotiv, Ink. me seli të regjistruar në 14600 Majford Roud, 92606 Irvajn, Kaliforni, Shtetet e 

Bashkuara të Amerikës kanë themeluar një sipërmarrje të përbashkët në të cilën kanë nga 50% 

pjesëmarrje. Rivian dhe Folksvagen Group Tehnoloxhi, LLC me seli të regjistruar në 1209 Orenxh Strit, 

Vilmington, Nju Kasl Kauntri, Delaver 19801, Shtetet e Bashkuara të Amerikës ("RFGT") për zhvillimin 

e sistemeve zonale për lidhjen e komponentëve elektronikë (arkitektura E/E), teknologji e bazuar në 

softuer që përdoret në automjetet elektrike ("EV") e zhvilluar nga Rivian dhe Folksvagen Group 

Tehnoloxhi, LLC. RFGT, e cila operon që nga 13 nëntori 2024, është një sipërmarrje e përbashkët e 

Parashtruesve që nuk plotëson kriterin e funksionalitetit të plotë dhe funksionon vetëm si një subjekt 

i përbashkët zhvillimi i Parashtruesve dhe nuk do të kryejë aktivitete biznesi në treg me palë të treta. 

Parashtruesit tani propozojnë të komercializojnë së bashku rezultatet e bashkëpunimit të tyre. Për ta 

arritur këtë, ata kanë për qëllim të themelojnë një Sipërmarrje të Përbashkët (me pjesëmarrje nga 

50%), e cila do të kryejë aktivitete biznesi me palë të treta lidhur me teknologjitë e sistemeve për 

lidhjen e komponentëve elektronikë (arkitektura E/E) që do të zhvillohen përmes një kontrate zhvillimi 

dhe shërbimesh nga RFGT në emër të Folksvagen dhe Rivian dhe kjo do të jetë në pronësi të Folksvagen 

dhe Rivian. 

- Folksvagen Akciengezelshaft me seli në Volfsburg, është prodhues gjerman i automjeteve. 

Folksvagen është shoqëria dominuese e Grupit Folksvagen. 

Grupi Folksvagen është aktiv në mbarë botën kryesisht në zhvillimin, prodhimin, marketingun dhe 

shitjen e automjeteve të pasagjerëve, automjeteve të lehta komerciale, kamionëve, autobusëve, 

autobusëve të transportit (coaches), shasisë së autobusëve dhe motorëve me naftë, motoçikletave, 

përfshirë pjesë rezervë dhe pajisje shtesë. Grupi Folksvagen merret gjithashtu me shpërndarjen e 

automjeteve. Grupi Folksvagen përfshin markat e automjeteve Volkswagen, Volkswagen Passenger 

Cars, Volkswagen Light Commercial, Porsche, Audi, Škoda, Bentley, Bugatti, Lamborghini, SEAT, Cupra, 

MAN, Scania dhe Ducati. Përveç kësaj, Grupi Folksvagen kohët e fundit ka themeluar markën MOIA, 

aktive në zhvillimin dhe vendosjen e zgjidhjeve të shërbimeve të lëvizshmërisë, si ride hailing dhe car 

sharing. 

-Grupi Volkswagen është i pranishëm në Maqedoninë e Veriut përmes shoqërive të varura të 

mëposhtme: 

-PORSHE LIZING SHPKNJP Shkup, me seli të regjistruar në Bul. Bosnja dhe Hercegovina nr. 3, Shkup 

dhe me veprimtari prioritare të regjistruar 64.91 - Lizing financiar; 

-PORSHE BROKER SHA Shkup, me seli të regjistruar në Bul. Bosnja dhe Hercegovina nr. 3 dhe me 

veprimtari prioritare të regjistruar 66.22 - veprimtaritë e agjentëve të sigurimeve dhe 

ndërmjetësuesve të sigurimeve; 

-SKANIA MACEDONIA SHPKNJP import-eksport Ilinden, me seli të regjistruar në rr. 34 nr. 7 Ilinden, 

Shkup dhe me veprimtari prioritare të regjistruar - tregtia me automjete të tjera motorike dhe 



-PORSHE MACEDONIA SHPKNJP Shkup, me seli të regjistruar në Bul. Bosnja dhe Hercegovina nr. 4, 

Shkup dhe me veprimtari prioritare të regjistruar - tregtia me automjete dhe automjete motorike të 

kategorisë së lehtë. 

-Rivian Automotiv, Ink. korporatë e themeluar në përputhje me ligjet e Delaver, SHBA, dhe prodhues 

amerikan i automjeteve që zhvillon dhe krijon EV dhe pajisje ndihmëse. Automjetet e Rivian 

prodhohen në SHBA dhe shiten drejtpërdrejt klientëve privatë dhe komercialë. 

Rivian është një shoqëri e listuar në bursën NASDAQ, me seli kryesore në Irvajn, Kaliforni, SHBA. 

Rivian nuk është e pranishme dhe nuk gjeneron të ardhura në Maqedoninë e Veriut. 

Sipërmarrja e Përbashkët ende nuk është themeluar. 

Pjesëmarrja e planifikuar në Sipërmarrjen e Përbashkët e secilit nga Parashtruesit është nga 50%. Edhe 

pse ende po diskutojnë për përbërjen e bordit drejtues, Folksvagen dhe Rivian në çdo rast do të kenë 

të drejta të barabarta në lidhje me vendimet strategjike në Sipërmarrjen e Përbashkët dhe do të 

ushtrojnë kontroll të përbashkët mbi Sipërmarrjen e Përbashkët. Nuk ka plane në të ardhmen e 

parashikueshme që Sipërmarrja e Përbashkët të jetë aktive në Maqedoninë e Veriut. 

Tregu relevant i mallrave për qëllimet e përqendrimit në fjalë mund të përcaktohet si tregu për shitjen 

e sistemeve të bazuara në softuer për lidhjen e komponentëve elektronikë (arkitektura E/E) në 

automjetet elektrike. 

Bazuar në shqyrtimin paraprak, Komisioni ka përcaktuar se përqendrimi në fjalë mund të bie nën 

dispozitat e Ligjit për Mbrojtjen e Konkurrencës. Megjithatë, vendimi përfundimtar për këtë çështje 

është i rezervuar. 

Komisioni fton palët e treta të interesuara të paraqesin vërejtje dhe mendime për këtë përqendrim në 

Komision. Vërejtjet dhe mendimet e palëve të treta të interesuara mund të dërgohen në adresën: rr. 

"Shën. Kiri dhe  Metodi" nr. 54, Shkup ose me e-mail: kzk@kzk.gov.mk dhe duhet të arrijnë në 

Komision brenda 10 ditëve nga data e publikimit të këtij njoftimi. 

